Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkeztutako galdera, gure erkidegoan bizi ez diren edo bertara iritsi berri diren herritarrei etxebizitzarako laguntzak emateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako foru parlamentari Luis Zarraluqui Ortigosa jaunak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoan oinarrituta, eta

Ikusita Etxebizitzaren arloko neurriei buruzko Foru Lege proposamena, zeina 2016ko urriaren 13ko Osoko Bilkuran aintzat hartu baitzen, honako galdera hau onartzea eta izapidetzea eskatzen du, Nafarroako Gobernuak Osoko Bilkuran ahoz erantzun dezan, goian azaldutako gaiaren honako alderdiei buruzkoa:

1. Etxebizitzaren arloaz arduratzen den kontseilariak zergatik uste du Nafarroan bizi ez direnek eta bertan bizitzen urteak daramatzatenek aukera berberak eduki behar dituztela etxebizitza bat erosteko, alokatzeko edo zaharberritzeko orduan?

2. Zure ustez, nafarrek ordaintzen dituzten zergek lehentasunez kasu eman behar al diete beste erkidego edo herrialde batzuetako herritarren etxebizitza-beharrizanei, gure lurrean sustrairik gabekoenei, nahiz eta iritsi berriak izan?

3. Kontuan hartu al duzu neurri horren iraunkortasuna? Nafarroako Aurrekontu Orokorrei begira, zer esan nahiko luke gizarteratze errentaren balizko 100.000 jasotzaile berri, Nafarroan orain bizi ez direnak, erakartzeak, honako kapitulu hauei dagokienez:

a. Foru Administrazioko langile-kopurua handitzea.

b. Gizarteratze errenta.

c. Osasungintza.

d. Hezkuntza.

e. Etxebizitza.

Iruñean, 2016ko urriaren 20an

Foru parlamentaria: Luis Zarraluqui Ortigosa

